
THE PROBLEM OF INTEGRATED EDUCATION IN FINE ARTS 

AT SCHOOL 

The article presents the issues of reforms of public education, 

reinforcement of interdisciplinary teaching, applied techniques and 

problems. It also covers the solution of necessary issues of 

interdisciplinary connections typical to modern school. Special 

emphasis is placed on the literary, fine arts, music, and on the 

integration links between other school subjects. 

The article contains professional, methodological, theoretical and 

practical appropriate conclusions. 

  Հանրակարթական կամ մասնագիտական դպրոցի վերափոխումների 

իրականացումը նշանակում է ամենից առաջ բարձրացնել ուսուցման և 

դաստիարակության որակը, ձևավորել սովորողների իմացական և 

աշխարհընկալման նոր մակարդակներ: Եվ որպեսզի սովորողներն 

ըմբռնեն բնական և հասարակական գիտությունների հիմունքները, 

հասարակության զարգացմաան օրենքներն ու օրինաչափությունները, 

առաջին հերթին անհրաժեշտ է փոխել ուսուցման բնույթը, որը պետք է լինի 

ոչ թէ վերարտադրող, այլ զարգացնող և դաստիարակող:  

 Դպրոցականների գեղարվեստական պատկերացումների ձևավորման 

մասին այսպես է գրում Դ.Դ.Դավոյանը.-«Ուսուցման նման դրվածքի 

դեպքում դպրոցականները կկարողանան լուծել ճանաչողական խնդիրներ, 

կատարել վերլուծություններ և ընդհանրացումներ, համեմատություններ և 

մտահանգումներ, տվյալ երևույթը կամ իրողությունը բացատրել՝ 

կիրառելով տարբեր առարկաներից ստացած գիտելիքներ»: [2,16]: 

Զարգացնող և դաստիարակող ուսուցումը լայն հնարավորություն է 

տալիս սովորողներին խորանալու ուսուցանվող նյութի էության մեջ, 

պարզելու տարբեր առարկաների միջև գոյություն ունեցող 

միջառարկայական և  միևնույն դասընթացի ինտեգրատիվ կապերը: 

Իրականում հնարավոր չէ մեկ առարկայի սահմաններում ուսուցանել և 

ձևավորել բնության և հասարակության վերաբերյալ եղած ողջ 

գիտելիքներն ու դրանց կիրառման կարողությունները: Այն հնարավոր է 

իրականացնել միայն ուսուցման համակարգ տարբեր առարկաներ 

մտցնելու շնորհիվ, և պատահական չէ, որ հանրակրթական  դպրոցի 

զարգացման ընթացքում ձևավորվեց կրթության բովանդակության 

յուրացման առարկան՝  կառուցվածքը: 

Ուսումը տարբեր առարկաների բովանդակությունն արտացոլում է ռեալ 

իրականությունն իր տարբեր կողմերով՝ փոխկապակցված ձևով, իսկ 

միջառարկայական կապերը լայն հնարավորություններ են ընձեռում  

ուսուցման ու դաստիարակության նկատմամբ դրսևորելու համալիր 

մոտեցում, ծառայում են օբեկտիվ իրականության նկատմամբ միասնական 

հայացքների ձևավորմանը: Այլ առարկաների հետ առնչվող նյութը, կամ 

նյութերը աշակերտը պետք է նախօրոք սովորած, յուրացրած լինի 

համապատասխան  առարկաների դասընթացներից, հակառակ դեպքում 

նա չի կարող բացահայտել որևէ միջառարկայական կապ: Դիցուք՝ մայրենի 

լեզվի կամ  գրականության նյութը, որը գեղարվեստական 

ստեղծագործության մեջ գործ է ածվում որպես առարկան կամ երևույթը 

գեղարվեստորեն բնորոշելու և խոսքը հուզական ու պատկերավոր 

դարձնելու միջոց, և քանի որ աշակերտն այդ ամենը  սովորել է դասերի 

ընթացքում, պետք է հանձնարարվեն այնպիսի առաջադրանքներ, որոնց 

կատարման միջոցով որոշվեն աշակերտների կարողությունները՝ ըստ 

տարբեր առարկաներից ստաացած գիտելիքների արդյունավետ կիրառման  

(օրինակ՝ կերպարվեստի միջոցով գրական տեքստի նկարազարդում): 

Օրինակ՝ հեքիաթի նկարազարդումը համարվում է աշակերտի  

գեղագիտական զգացմունքների ձևավորման մանկավարժական 

կարևորագույն միջոցներից մեկը: Յու. Ա. Լեբեդևան նշում է. 

,,Յուրաքանչյուր հեքիաթ ունի սոցիալ-մանկավարժական արդյունավետ 

կողմնորոշում, այն ուսուցանում է, դաստիարակում, խթանում 

գործունեությունը և նույնիսկ այն բուժում,,: [7,115]: 

 Միջառարկայական կապերի բացահայտման նման եղանակը 

հնարավորություն է ընձեռում ստուգելու մի կողմից աշակերտների 

կարողությունները, թե որքանով են նրանք կարողացել միևնույն կամ նման 

երևույթների մասին տարբեր առարկաներից ստացած գիտելիքներն ու 

փաստերը համադրելով կատարել եզրակացություններ ու 

մտահանգումներ, մյուս կողմից՝ կատարելով նման աշխատանք, 

աշակերտները ձեռք են բերում փաստերը վերլուծելու և համադրելու 

կարողություններ, արագ կողմնորոշվելու ունակություններ, նրանց մեջ 

ձևավորվում է այն գիտակցությունը, որ ինչպես հասարակական, այնպես 

էլ բնական երևույթները անկախ ու մեկուսի չեն, այլ ունեն իրենց զանազան 

դրսևորումներն ու առնչությունները տարբեր առարկաների 

դասընթացներում:  

Ուսումնասիրություններն ու փորձը ցույց են տալիս, որ 

միջառարկայական կապերի իրականացմանը նպաստում են ուսուցման 

որոնողական, հետազոտական և հիմնախնդրային մեթոդները: Կիրառելով 

նմանատիպ մեթոդներ՝ կարելի է աշակերտներին, և ընդհանրապես 

սովորողներին հանձնարարել այնպիսի առաջադրանքներ, որոնց 

կատարումը պահանջի տարբեր առարկաներից ստացած գիտելիքների ու 

կարողությունների համադրական կիառում: 

«Բացահայտելով միջառարկայական կապերը սովորողները ոչ միայն 

հիմնովին ըմբռնում են տվյալ առարկայի բովանդակությունը կազմող 

գիտելիքներն ու հիմնական գաղափարները, այլև ընդհանուր 

կա 
պատկերացում են կազմում բնության և հասարակության՝ ռեալ 

իրականության վերաբերյալ, ձեռք են բերում ստեղծագործելու, մտավոր 

աշխատանք կատարելու փորձ, կարողանում են կողմնորոշվել 

մասնագիտության ընտրության, հասարակության մեջ իրենց տեղի ու դերի 

պատասխանատվության հարցում»:[4,7]: 

Ուսուցման այս համակարգում առաջին հարթությունում գտնվում է 

սովորողը, իր ընդունակությունների խթանման, ուղղորդման, զարգացման 

իրականացմամբ և նպաստավոր պայմանների շարքում պետք է  

առանձնացնել «Կենսունակ կապի»  եղանակի օգտագործումը կամ 

սովորողների ստեղծագործական գործունեության դրսևորման դրույթը: 

Մանկավարժի ուշադրությունը պետք է ուղղված լինի սովորողների 

ինքնուրույնության և ստեղծագործական դրսևորման ցանկացած փորձի, 

ուսուցանվող նյութից անհրաժեշտ տեղեկություններ քաղելու 

կարողությանը: 

Կենսունակ կապի հիմքում ենթադրվում է պարապմունքի սկզբում 

սովորողների կողմից առաջ քաշված հարցերի կամ խնդիրների 

առաջադրում: Այս եղանակի կիրառման դեպքում նպաստավոր մթնոլորտի 

ստեղծումը հանգեցնում է ճանաչողական գործունեության առավել 

կենսունակացման՝ ապահովելով ուսուցման արդյունքների 

հրապարակային գնահատում, թույլ տալիս որոշելու գիտելիքների 

բացթողումները, կենսունակ դարձնում և բարձրացնում այն սովորողների 

հեղինակությունն ու ջանքերի մոտիվացիան, ովքեր իրենց ինքնատիպ 

հարցերի կազմման ժամանակ դրսևորում են ճանչողական և 

ստեղծագործական հնարավորություններ, հնարամտություն, հատկապես 

եթե խնդիրը տրամաբանական կապ ունի ուսուցանվող նյութի և 

աշխարհընկալման հետ: Կարելի է նշել նաև, որ այս եղանակը համադրում 

է ուսումնական գործունեության ստուգողական գործառույթը, վստահելի 

հարաբերոււթյուններ ստեղծում ուսուցչի և աշակերտի միջև: 

Նման իրավիճակում որոշակի սահմաններում պետք է սովորողներին 

ստեղծագործելու ազատ ընտրության հնարավորություն տալ՝ նրանց  

հետաքրքրությունների և ընդունակությունններին համապատասխան: 

Այս համատեքստում պետք է ուղղորդվել զուգորդական-

համեմատական եղանակով, որը հնարավոր է միջառարկայական կապերի 

կիրառմամբ՝ ուսուցանվող նյութի պատկերացման և ըմբռնման, նրանում 

էական հատկանիշների և հարաբերությունների բացահայտման համար: 

Այս եղանակը հատկապես արդյունավետ է ուսուցանվող նյութի 

յուրացման նախնական փուլում, երբ որոշվում է հիմնական 

հասկացությունը, քանի որ այն ինչ որ տեղ ուսումնական առարկայի 

տեսական հիմնադրույթների հաջորդականությունը որոշարկող չափանիշ 

է: 

Մ.Մկրտչյանը նշում է. ,,Հասկացության որոշարկման խորությունը, 

հատկապես դպրոցական ուսուցման պայմաններում, համակարգում է 

կերպարների միջև զուգորդումմները, որոնք տեսական նյութի ուսուցման 

մեջ լրացնում են տրամաբանական տիրույթը: Բացի այդ, գրաֆիկական 

առարկաների ընկալողական համակարգի մեջ մտնող շատ 

հասկացություններ ուսումնական այլ առարկաների հետ մեկ 

ընդհանրություն են կազմում, այսինքն՝ կարող են օգտագործվել այլ 

նշանակությամբ,,: [3.76]: 

Գրաֆիկական հասկացությունների ուսուցման ժամանակ դրա 

ներմուծման անուղղակի միջոցը մեծ դեր է խաղում և կարող է կարևոր 

նշանակություն ունենալ տարբեր  գիտելիքների, հարաբերությունների և 

գործողության ձևերին դիմելիս: Մեզ համար բացառիկ կարևոր է, որ նույն 

համատեքստում է արվեստի տարբեր տեսակների ուսուցումը՝ 

ժողովրդական արվեստը, կերպարվեստը, գրականությունը, 

երաժշտությունը: Ընդ որում, գրական ստեղծագործությունը կարող է 

ուսուցման մեջ ներառվել ոչ միայն որպես տվյալ հասկացության համար 

ծառայող պատկերազարդում նույն թեմայով, այլև իբրև ուսումնական 

նյութի իմաստավորման հուզական միջոց՝ սովորողներին միաժամանակ 

ծանոթացնելով գրական ստեղծագործություններին, զարգացնելով նրանց 

մեջ երևակայությանն և ստեղծագործական մտածողության սուբլիմացիայի 

(փոխակերպման) կարողությունները: 

«Ուսումնական նյութերի հուզական տպավորություններով 

հարստացնելու գործընթացը, գիտության և արվեստի միջև փոխադարձ 

կապերի հայտնաբերումը նպաստում է գեղեցիկի նկատմամբ սուր 

զգացողության դաստիարակմանը,,- գրում է Լ.Ներսիսյանը: [6,17]: 

 Իր հերթին ի հայտ են գալիս դասավանդվող առարկայի ցանկացած 

ուսումնական նյութի հիմնավորում՝ սովորողներին հոգեբանորեն 

տրամադրելով կենսունակ ուսուցում:  

 Հուզականության խթանման և ուսուցման գրաֆիկական 

գործունեության նկատմամբ ճանաչողական հետաքրքրության ձևավորման 

կարևոր մեթոդական եղանակ է գրական երկի նկարազարդումը՝ 

ինտեգրելով կերպարվեստային գործունեության հետ: Սովորողների մեջ 

ստեղծագործական ընդունակությունների զարգացման համար կարևոր 

նշանակություն ունի ուսումնական նյութի հետ տարբերակային 

գործողություններ կատարելու եղանակի ներմուծումը, որը 

հնարավորություն է ընձեռում սովորողներին և մանկավարժին 

ուսումնական ապացույցներ և օրինակներ ընտրել գրաֆիկական 

գործունեության իրականացման ստույգ պայմանների համար: 

Տեղեկատվության տարբերակման օրինակ կարող է հանդիսանալ այն 

հիմնական հասկացությունների օգտագործումը, որոնք վերաբերում են 

մարդու գործունեության ձևերին, գրաֆիկական առարկաներին: 

Ուսումնական նյութի հետ տարբերակային գործողություններ կատարելը 

նախատեսում է նկարչական ուղղվածությամբ առաջադրանքների 

ինտեգրում: Հատուկ գործառնական հնարավորությունները 

կա 
բացահայտվում են տարբեր ուսումնական առարկաների կամ 

գործունեության տեսակների ինտեգրման գործընթացում: Այդպիսի 

առարկաներն ասես հակասության մեջ են մտնում իրենց կառուցողական 

կամ գեղարվեստական որոշակի բնութագրերի հետ: Կերպարվեստի հետ 

նրանց կապը հնարավորություն է ընձեռում բարձրացնել սովորողների 

գրաֆիկական գործունեության արդյունավետությունը, նրան հաղորդել 

գեղագիտական, հասարակական, հուզական ուղղվածություն: 

Այսպիսով՝ ուսուցման մատուցման տվյալ եղանակը, որը ներգրավված է 

ուսուման գործունեության մեջ, իրականացնում է իրեն հատուկ 

գործառույթ, որը մեթոդական մեծ նշանակություն ունի, քանի որ 

սովորողների վերլուծակն ուսուցման մեջ ինտեգրվածության աստիճանն 

ուղիղ համեմատական է գիտելիքների յուրացման արդյունավետությանը, 

ամբողջականությանն ու հաստատունությանը:  

